I niyaru’ iratu ku nipahabay tu babuy, ayam, kaciw, taduk...., caay
henay kadengay ku kakaenan a belac tu saka’urip, mahaen ku kungku nu
misuayaway a niyaru’ “Tau’’adihay ku alesuay a belac itila, a maanen
hakiya a miyala? Itiya pa’uripan ira kiya titic, ira limit nira dengay a milawit
tu liyal, tangasa tiya niyaru’an, palatusa han nira ku niyaru’ a malakayakay
cira. Tu cacay a remiad ku saba tu babahiyan ci Rubirubi han ku ngangan ni
Tata, mihakulung tu saramud nira a midungdung tira lamitan a tayra 1 Tau’,
itila a makamelaw ku heni tu habay,a mitakaw tu hadidi’ a misimed aca tu
saka taluma’.

I ra niyaru’ caay kanca mikinsa tu tiretirengan nu heni, tu sakacaay
papikerid aca tu hadidik nu habay, kinapina a misimed caay tu kalaheci a
miala, kinapinaay hakiya araw mapataluma’ tu nu heni. Kerid han nu heni
kira habay a patayra i niyaru’, a sipasapal han tu 1 liyun tu lumaluma’an,
itiya hentu u tadamaanay ku habay. Sahemay han ku cacay a habay
madengay tu ku cacay a tatamedawan, mabecul tu. Na itiya hen sacacacacay
hananay ku habay a miperu’, tu liyaw tu ha:cuwa hakiya araw malibuten tu

ku tamedaw, tada matenes tu naremiadan. Tunamahaen satu sipisanga’

hantu tu sapekpek atu naba, pateli han ku cacay a balud nu habay a
mitalik matumes tu amin ku kudu. Maherek satu hemin hantu amin a
misacacak.

Tada ’adihaytu ku habay, sisa pihaceng ku nikakemuku’ nu nanum,
araw mapuyi’ a pasayra i liyal ku rakat nu nanum a malalaying. Tuna
mahaen matumes nu habay kira paluma’an, matelep kira tamedaw a

mapatay, naytiya tu a haensa a malasawad ku masamaanay a habay.

